 
      
ԱՄՓՈՓԱԹԵՐԹ
«Երևանի քաղաքապետին լիազորություն վերապահելու մասին» Կառավարության որոշման  նախագծի փաթեթի վերաբերյալ ստացված դիտողությունների և առաջարկությունների
	1.  ՀՀ ֆինանսների նախարարություն
	29.02.2024թ․

	
	N 01/11-1/2913-2024

	  ՀՀ ֆինանսների նախարարությունն ուսումնասիրել է «Երևանի քաղաքապետին լիազորություն վերապահելու մասին» ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի: 
	   

	 

	2.  Քաղաքաշինության կոմիտե

	14.02.2023 թ.

	
	N  01/11.4/1978-2024

	«Երևանի քաղաքապետին լիազորություն վերապահելու մասին» ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն դիտողություններ և առաջարկություններ չունի:
	Ընդունվել է ի գիտություն:
	 

	3.  Կադաստրի կոմիտե
	12.02.2024թ.

	
	N ՍԹ/2211-2024

	«Երևանի քաղաքապետին լիազորություն վերապահելու մասին» ՀՀ կառավարության որոշման նախագծի վերաբերյալ առաջարկություններ չունենք:
	   Ընդունվել է ի գիտություն:
	

	4. ՀՀ էկոնոմիկայի նախարարություն
	16.02.2024թ.

	
	N 01/2709-2024

	«Երևանի քաղաքապետին լիազորություն վերապահելու մասին» ՀՀ կառավարության որոշման նախագծի վերաբերյալ ՀՀ էկոնոմիկայի նախարարությունն իր լիազորությունների շրջանակում առաջարկություններ և դիտողություններ չունի:
	  Ընդունվել է ի գիտություն:
	 

	ՀՀ Արդարադատության նախարարություն
	12․02․2024թ․ 

	
	/27.2/5505-2024

	Երևանի քաղաքապետին լիազորություն վերապահելու մասին» Հայաստանի Հանրապետության Կառավարության որոշման  նախագծի (այսուհետ՝ Նախագիծ) վերաբերյալ հայտնում ենք հետևյալը. 					
1. Նախագծի 1-ին կետի համաձայն՝ Հայաստանի Հանրապետության Կառավարությունը լիազորում է Երևանի քաղաքապետին Հայաստանի Հանրապետության անունից «Էլիտ Հոլդինգ» սահմանափակ պատասխանատվությամբ ընկերության հետ կնքել Երևան քաղաքի 33-րդ (Ֆիրդուսի) թաղամասին հարող որոշ տարածքներում սեփականության օտարման գործընթացի ընթացքում պետության և ձեռքբերողի իրավունքները, պարտականություններն ու պատասխանատվությունը սահմանող պայմանագիր: Վերոգրյալի կապակցությամբ հայտնում ենք, որ առաջարկվող կարգավորմամբ անհրաժեշտ է հստակեցնել, թե ՀՀ կառավարությունը Երևան քաղաքի 33-րդ թաղամասին հարող կոնկրետ որ տարածքների (հասցեների) մասով է լիազորում Երևանի քաղաքապետին պայմանագիր կնքել «Էլիտ Հոլդինգ» սահմանափակ պատասխանատվությամբ ընկերության հետ:
	Չի ընդունվել:
[bookmark: _Hlk160113588]Հայտնում եմ, որ հստակ հասցեների ցանկը «Հանրության գերակա շահերի ապահովման նպատակով սեփականության օտարման մաuին» ՀՀ օրենքի 7-րդ հոդվածի 2-րդ մասի գ) ենթակետի համաձայն կնշվի հանրության գերակա շահ ճանաչելու մասին ՀՀ կառավարության որոշման նախագծում: Սույն նախագծով որպես տեղեկատվություն տեղեկանք-հիմնավորման մեջ նշված է ՀՀ կառավարության 22.03.2018թ. հ. 332-Ն որոշման 1-ին հավելվածի 16-րդ կետով և 17-րդ հավելվածով նշված տարածքում դեռևս չօտարված գույքերը և «Կարս Քոնսթաքշն» ՍՊ ընկերության լոտում (22.03.2018թ. հ. 332-Ն որոշման 1-ին հավելվածի 15-րդ կետով և 16.1 հավելված) ընդգրկված  Ֆիրդուս 44/1 և  Ֆիրդուս 76/2 հասցեները, որոնց նկատմամբ ևս գերակա շահը հնարավոր է համարվի անվավեր դատարանի վճռով: Նշված հասցեները գոյություն ունեցող փողոցներով որպես պարփակված տարածք դիտարկելու դեպքում հանգում ենք նույն Ֆիրդուս թաղամասին, իսկ լիազորություն վերապահելու մասին որոշման նախագծում բոլոր հասցեները նշելը կարող է հետագա՝ գերակա շահ ճանաչելու որոշման կայացման դեպքում բերի անճշտությունների: Կից լրացուցիչ, որպես տեղեկատվություն ներկայացվում է քննարկվող տարածքների /լոտերի/ սխեմաները, որում ընգգրկված են նշված գույքերը:
	 

	
	

	
	

	
	

	
	

	
	



